
Y Corn Ffrengig

Y Ffeithiau
Offeryn pres yw’r corn Ffrengig sydd wedi'i wneud o diwb wedi'i lapio'n dorch gyda chloch
ymledol.
Mae’r corn Ffrengig yn offeryn pwerus ac fe'i defnyddir yn arbennig ar gyfer datganiadau
cerddorol arwrol a beiddgar mewn cerddorfa yn unol â'i ddiben gwreiddiol ar gyfer
galwadau milwrol, defodau crefyddol a signalau hela.
Cyn i'r corn dwbl gael ei ddyfeisio, defnyddid y "corn sengl" yn bennaf mewn cerddorfeydd
a bandiau. Y mwyaf poblogaidd oedd y corn Almaenig, a ddaeth i'r amlwg ar ddiwedd y
bedwaredd ganrif ar bymtheg ac a oedd yn cynnwys crwcyn llithro, a ddefnyddid i diwnio'r
corn. Roedd hefyd yn nodedig am ei gorn cloch llawer mwy sylweddol oedd yn ei wneud yn
llawer mwy llydan nag unrhyw fersiwn ddilynol o'r corn Ffrengig.
Er bod y corn yn offeryn hynafol, defnyddiwyd y corn Ffrengig gyntaf mewn bale ym
Mharis ym 1664.
Nid un darn ydyw mewn gwirionedd. Mae’r corn Ffrengig wedi’i ffurfio o ddarnau
oherwydd ei siâp lletchwith er mwyn hwyluso ei gludo.
Pan fydd wedi’i dad-ddirwyn, mae'r corn yn mesur rhwng 12 a 13 troedfedd o hyd!
Nid er mwyn eu dal yn eu lle yn unig y mae cerddorion yn gosod eu dwylo y tu mewn i gyrn
Ffrengig. Mae'n effeithio ar draw rhai nodau, sy'n golygu bod y cerddor yn defnyddio mwy
na thechnegau anadlu a thyndra gwefusau i aros mewn tiwn.
Mae gan y corn Ffrengig yr ystod ehangaf o nodau o unrhyw offeryn pres.
Yn aml, mae’r corn yn cael ei ddisgrifio fel yr offeryn mwyaf anodd ei chwarae. Er y gall
chwarae ystod mor eang o nodau, mae'n hynod hawdd i gerddor gracio nodau neu
chwarae'n fflat, sy’n ei gwneud hyd yn oed yn fwy o gamp i feistroli’r corn Ffrengig yn llwyr

